
ᓈᓴᐅᑎᓕᒃ 1 
 
ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025−ᒥᑦ 2026−ᒧᑦ 

(ᐊᖏᖅᑕᐅᔪᖅ ᒫᑦᓯ 11, 2025) 
 

ᐃᒪᐃᒻᒪᑦ ᓴᖅᑭᑦᑕᕌᖓᒥᑦ ᐅᖃᐅᓯᐅᑎᓪᓗᒍ ᑲᒥᓯᓇᒥᑦ ᓈᓚᑦᑕᐅᖅᓯᒪᔪᓪᓗ ᐱᖃᑕᐅᑎᓪᓗᒋᑦ 
ᑐᓴᖅᑕᐅᔪᑦᓴᓄᑦ, ᖃᑦᓯᐅᓂᖏᑦ ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᓂᖏᑦ ᑕᕝᕙᓂ 
ᐱᖁᔭᕐᒥᑦ ᐊᑭᓕᐅᑕᐅᖁᔭᐅᔪᓂᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᓄᓇᕗᑦ ᒐᕙᒪᖓᓐᓄᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᕝᕕᖃᕐᓗᓂ ᒫᔾᔨ 31, 2026−ᒥᑦ; 
 
ᑕᐃᒪᐃᒻᒪᑦ, ᑲᒥᓯᓇᐅᑉ, ᒪᓕᒐᓕᐅᕐᕕᖕᒥᑦ ᐅᖃᐅᔾᔨᖅᑕᐅᓂᖏᓐᓂᑦ ᐊᖏᖅᑕᖓᓂᒡᓗ, ᒪᓕᒐᙵᖅᑎᓯᕗᒃ 
ᐃᒪᓐᓇ: 
 
ᑐᑭᖏᑦ 
1. ᑐᑭᖏᑦ ᐃᓚᖓ 1 ᑮᓇᐅᔭᓕᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᑐᕌᖓᕗᖅ ᑕᕝᕙᓂ ᐱᖁᔭᕐᒥᑦ. 
 
ᑐᑦᓯᕋᐅᑏᑦ 
2. ᑕᕝᕙᓂ ᐱᖁᔭᕐᒥᑦ ᐃᓗᓕᖃᖅᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᓐᓂᐊᖅᑎᓪᓗᒍ 
ᒫᔾᔨ 31, 2026−ᒧᑦ. 
 
ᑮᓇᐅᔭᑦ ᐊᖏᖅᑕᐅᓯᒪᔪᑦ 
3. (1) ᐊᑭᓕᐅᑏᑦ ᐱᓕᕆᐊᖑᑐᐃᓐᓇᕆᐊᓖᑦ, ᐊᖏᖅᑕᐅᓯᒪᔪᒥ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᑦ 
ᐱᖁᔭᖓᓂ, ᐱᔾᔪᑎᖏᓐᓂᑦ ᐊᒻᒪᓗ ᖃᑦᓯᐅᓂᖏᑦ ᐊᑭᖏᑦ ᐋᖅᑭᒃᓯᒪᔪᓂ ᑕᐃᑲᓂ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᓯᒪᓂᖏᑦ. 
 
ᐊᑭᑐᓛᖓᑦ 

(2) ᑲᑎᓪᓗᒋᑦ ᖃᑦᓯᐅᓂᖏᑦ ᐊᑭᖏᑕ ᑕᒪᐃᓐᓄᑦ ᐊᑭᓕᐅᑏᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 
ᐱᖁᔭᕐᒥᑦ ᐅᖓᑖᓄᐊᕆᐊᖃᙱᖦᓗᓂᓗ $2,286,643,000−ᒥᑦ. 
 
ᐊᑐᕈᓐᓃᖅᑎᑕᐅᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
4. ᑖᒃᑯᐊ ᒪᓕᓪᓗᒍᑦ ᐃᓚᖏᑦ 36 ᐊᒻᒪᓗ 37 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᐱᔪᓐᓇᕐᓂᖓ ᑖᔅᓱᒪ ᐱᖁᔭᐅᑉ ᐊᑭᓕᐅᑎᓕᐅᕐᓗᓂ ᐱᔾᔪᑕᐅᔪᓄᑦ ᐊᒻᒪᓗ ᖃᑦᓯᐅᓂᖏᑦ ᐊᑭᖏᑕ 
ᐋᖅᑭᒃᓯᒪᓂᕆᔭᖓᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᒪᓂᖏᑦ ᐃᓱᓕᓐᓂᐊᖅᑎᓪᓗᒍ ᒫᔾᔨ 31, 2026−ᒥᑦ. 
 
ᑮᓇᐅᔭᑦ ᐊᐅᓚᓂᖏᓐᓂᑦ ᓇᐅᑦᑎᖅᓱᕐᓂᖅ 
5. ᖃᑦᓯᐅᓂᖏᑦ ᐊᑭᖏᑦ ᐊᑭᓕᐅᑕᐅᔪᑦ ᑕᕝᕙᓂ ᐱᔪᓐᓇᕐᓂᖓᓂ ᐱᖁᔭᐅᑉ ᑮᓇᐅᔭᑦ ᐊᐅᓚᓂᖏᓐᓂᑦ 
ᓇᐅᑦᑎᖅᓱᕋᔭᖅᐳᑦ ᑭᒃᑯᑐᐃᓐᓇᖅ ᑮᓇᐅᔭᒃᑯᕕᖏᓐᓂᑦ ᒪᓕᒡᓗᒍ ᐃᓚᖏᓐᓂ 72 ᐊᒻᒪᓗ 73−ᒥᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐱᒋᐊᕐᓂᖏᓂ 
6. ᑕᕝᕙᓂ ᐱᖁᔭᕐᒥᑦ ᐊᑐᓕᕐᓂᐊᖅᐳᖅ ᐄᑉᐳ 1, 2025−ᒥᑦ. 

ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓂᖏᑦ 
 

ᖃᑦᓯᐅᓂᖏᑦ ᐊᑭᖏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑎᓪᓗᒍ 
ᒫᔾᔨ 31, 2026−ᒥᑦ 

 
 

ᓂᕈᐊᖅᑕᐅᔪᑦ 1: ᐊᐅᓚᑦᑎᓂᕐᒧᑦ ᐋᖅᑭᐅᒪᑦᔪᑎᓂᒡᓗ 
 
ᓈᓴᐅᑕ. ᐱᔾᔪᑎᖓ  ᖃᑦᓯᐅᓂᖏᑦ 
    
1. ᑎᑎᕋᕐᕕᖓᓂ ᒪᓕᒐᓕᐅᕐᕕᒥᒃ $ 32,064,000 
2. ᓯᕗᓕᖅᑎᒃᑯᑦ ᒐᕙᒪᓕᕆᔩᒃᑯᓪᓗ $ 19,936,000 
3. ᑮᓇᐅᔭᓕᕆᔨᒃᑯᓐᓄᑦ $ 110,858,000 
4. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ $ 30,172,000 
5. ᒪᓕᒐᓕᕆᔨᒃᑯᓐᓄᒃ $ 173,915,000 
6. ᐃᓕᖅᑯᓯᓕᕆᔨᒃᑯᓐᓄᑦ $ 34,141,000 
7. ᐃᓕᓐᓂᐊᖅᑐᓕᕆᔨᒃᑯᓐᓄᑦ $ 289,545,000 
8. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ $ 580,367,000 
9. ᐊᕙᑎᓕᕆᔨᒃᑯᓐᓄᑦ $ 28,836,000 
10. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ 

ᓄᓇᕗᒻᒥᑦ 
$ 262,316,000 

11. ᓄᓇᓕᓐᓂᑦ ᐱᔨᑦᓯᕋᖅᑎᑯᓐᓄᑦ $ 162,378,000 
12. ᐃᓄᓕᕆᔨᒃᑯᓐᓄᑦ $ 228,525,000 
13. ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ $ 285,465,000 
14. ᓄᓇᕗᒻᒥᑦ ᓯᓚᑦᑐᖅᓴᕐᕕᒃᑯᓐᓄᑦ $ 48,125,000 
    
ᑲᑎᓪᓗᒋᑦ ᐊᐅᓚᔾᑏᑦ ᐋᖅᑭᐅᒪᑦᔪᑎᓪᓗ 
 

$ 2,286,643,000 

ᑲᑎᓪᓗᒋᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
 

$ 2,286,643,000 

